
Татарстан Республикасы Министрлар 

Кабинетының «Татарстан Республикасы 

норматив хокук актлары проектларының 

җайга салу йогынтысын бәяләү һәм 

Татарстан Республикасы норматив хокук 

актларына экспертиза үткәрү тәртибен 

раслау турында» 2012 ел, 31 декабрь,                 

1182 нче карарына үзгәрешләр кертү 

хакында 

 

 
Татарстан Республикасы Министрлар Кабинеты КАРАР БИРӘ: 

 

1. Татарстан Республикасы Министрлар Кабинетының «Татарстан Республи-

касы норматив хокук актлары проектларының җайга салу йогынтысын бәяләү һәм 

Татарстан Республикасы норматив хокук актларына экспертиза үткәрү тәртибен 

раслау турында» 2012 ел, 31 декабрь, 1182 нче карарына (Татарстан Республикасы 

Министрлар Кабинетының 2013 ел, 22 июль, 511 нче; 2014 ел, 5 декабрь, 948 нче; 

2016 ел, 4 июль, 457 нче;  2019 ел, 25 июнь, 512 нче; 2021 ел, 21 декабрь, 1261 нче 

карарлары белән кертелгән үзгәрешләрне исәпкә алып) түбәндәге үзгәрешләрне 

кертергә: 

преамбулада «Россия Федерациясе субъектлары дәүләт хакимиятенең закон 

чыгару (вәкиллекле) һәм башкарма органнарын оештыруның гомуми принциплары 

турында» 1999 елның 6 октябрендәге 184-ФЗ номерлы» сүзләрен «Россия Федера-

циясе субъектларында гавами хакимият оештыруның гомуми принциплары турында» 

2021 елның 21 декабрендәге 414-ФЗ номерлы» сүзләренә алмаштырырга; 

әлеге карар белән расланган Татарстан Республикасы норматив хокук актлары 

проектларының җайга салу йогынтысын бәяләү һәм Татарстан Республикасы 

норматив хокук актларына экспертиза үткәрү тәртибендә:  

1.1 пунктта «Россия Федерациясе субъектлары дәүләт хакимиятенең закон 

чыгару (вәкиллекле) һәм башкарма органнарын оештыруның гомуми принциплары 

турында» 1999 елның 6 октябрендәге 184-ФЗ номерлы Федераль законның  

263-3 статьясы» сүзләрен «Россия Федерациясе субъектларында гавами хакимият 

оештыруның гомуми принциплары турында» 2021 елның 21 декабрендәге  

414-ФЗ номерлы Федераль законның 53 статьясы» сүзләренә алмаштырырга; 

1.2 пунктта: 

1 пунктчаны түбәндәге редакциядә бәян итәргә: 

«1) салымнар (җыемнар) билгеләү, аларны гамәлгә кертү яки гамәлдән чыгару 

турында, салым ставкаларына (җыемнар ставкаларына), салымнар (җыемнар) түләү 

тәртибенә һәм срогына үзгәреш кертү, салым ташламаларын (җыемнар буенча 

ташламалар) һәм (яки) аларны куллану нигезләрен һәм тәртибен билгеләү (гамәлдән 

чыгару) турында Татарстан Республикасы законнары проектларының;»; 

2 пунктчада «хокук мөнәсәбәтләрен» сүзләрен «мөнәсәбәтләрен» сүзенә 

алмаштырырга. 

2. Бу карарның гамәле 2023 елның 1 гыйнварыннан барлыкка килгән хокук 

мөнәсәбәтләренә кагыла дип билгеләргә. 

 

 

 

Татарстан Республикасы 

Премьер-министры                                                                                        А.В.Песошин 

